Moraxella cinsi,xüsusiyyətləri,insan  patologiyasında rolu
Moraxella cinsinə daxil olan bakteriyalar normada insan və heyvanların yuxarı tənəffüs yollarının selikli qişalarında aşkar edilir. Daha çox, immun reaktivliyi zəif olan insanlarda müxtəlif lokalizasiyalı endogen opportunist infeksiyalar - endokardit, konyuktivit, meningit, uretrit, müxtəlif respirator infeksiyalar (bronxit, pnevmoniya, faringit, otit, sinusit) törədirlər.
      Moraksellaların hansı fəsiləyə aid olması müəyyənləşdirilməmişdir. Hazırda Moraxella cinsi üç: Moraxella, Branhamella və Oligella yarimcinslərinə bölünür.
       Moraxella yarımcinsinin tipik növü Moraxella lacunata - kiçik, qram mənfi çöplər, kokobasilkər, yaxud koklardır,cüt-cüt və ya qısa zəncirlərlə yerləşirlər.
      Moraksellalar kapsula əmələ gətirirlər, hərəkətsizdirlər, xovlara malikdirlər.Pleomorfizm xarakterikdir.Kulturada müxtəlif ölçüdə və formada hüceyrələr müşahidə olunur: sapvari hüceyrələr və uzun zəncirvari bakteriyalara rast gəlinir. 

      Moraksellaların pleomorfizmi oksigen olmadıqda və yaxud nisbətən yüksək temperaturlarda kultivasiya etdikdə güclənir.
Moraksellalar obliqat aeroblardir,əksər  növləri qidalı mühitlərə tələbkardırlar, aminturşular, biotin, laktat (suksinat) əlavsə edilmiş qidalı mühitlərdə inkişaf edir. Вərk qidalı mühitlərdə iki tip koloniyalar: xovlu ştammlar qeyri-bərabər kənarlı qırışıq, bəzən, qidalı mühitdə korroziya törədən koloniyalar, xovsuz ştammlar isə çoc kiçik, hamar koloniyalar əmələ gətirir. Koloniyalara ilgəklə toxunduqda onlar qidalı mühitin səthində bütövlüklə yerini dəyişərək sanki «sürüşür».



       Biokimyəvi xassələri zəifdir, Karbohidratları mənimsədikdə turşu əmələ gətirmir. Nitratları nitritlərə çevirir, katalaza və oksidaza müsbətdirlər. 

       Branhamella yarımcinsi morfoloji va metabolitik əlamətlərinə görə əvvəllər onlar Neisseria cisinə aid edilmişdir. Sonralar neysseriyalarla genetik qohumluğunun olmamasını nəzərə alaraq bu bakteriyalar yeni cinsə daxil edilmişdir. Morfoloji cəhətdən onlar qram mənfi diplokoklardır, biri-birinə perpendikulyar olan iki müstəvidə bölünərək yığınlar halında yerləşirlər.İnsanda əsasən Moraxella (Branhamella) catarrhalis növü otit, haymorit və respirator xəstəliklər törədir.
        Oligella yarımcinsi sidik yollarını kommensal bakteriyalarını (O.uretralis, O.urealytica) birləşdirir. Klinik materallardan hazırlanmış yaxmalarda tamamilə neysseriyaları xatırladırlar. İmmun reaktivliyi zəif olan şəxslərdə perikardit, ağciyər absesi, osteomielit, meningit, oftalmit və sepsis törədirlər.
     Moraxella və Oligella yarımcinslərindən olan bakteriyalar beta- laktam antibiotiklərə, xüsusən penisillina həssasdırlar. Branhamella yarımcinsi beta-laktamaza ifraz etdiyindən, onların törətdiyi xəstəliklərin müalicəsində digər antibiotiklərdən istifadə edilir.

